
ACTA DA SESIÓN  ORDINARIA  CELEBRADA POLO PLENO DESTE CONCELLO O
29.04.2021
                                                                                                                             

   
SRES/RAS ASISTENTES 

PRESIDENTE
D. Juan Carlos García Pose

  CONCELLEIROS
Dª Silvia Pose Castro

D. Enrique Tasende Lavandeira
D. José castro Agrelo

Dª. Clarisa Couto Castro
D. Amancio Lavandeira Suárez 

Dª. Laura Tasende Cancela 
D. Manuel Andrés Díaz Abeledo

D. Antonio Pensado Plágaro 
Dª Élida Veciño Velo

D. José Antonio Andrade Figueiras
D. José Manuel Pérez Abelenda

Marta Marín Gracia (interventora)

Ausencia xustificada
D. Abrahan Gerpe Muñiz

   SECRETARIA . 
Elena González López

Por comparecencia  mediante  videoconferencia
convocada  por  la  plataforma  Meet,  sendo  as
20:00  horas  do  día  de  referencia,  baixo  a
presidencia do Sr. Alcalde, D. Juan Carlos García
Pose, e asistido pola secretaria da Corporación,
Dª  Elena  González  López,  que  da  fe  do  acto,
reúnense  os  Srs.  Concelleiros  relacionados,
membros todos do Pleno, co obxecto de realizar
nunha primeira convocatoria a sesión ordinaria
prevista  para  o  día  de  hoxe,  e  de  acordo  co
seguinte orde do día.

ORDE DO DÍA

1.- DACIÓN DE CONTA INFORME TRIMESTRAL.

A disposición dos membros da corporación

2.- DACIÓN DE CONTA LIQUIDACIÓN DO ORZAMENTO.
A disposición dos membros da Corporación.

3.- CONTROL

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co 
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público) Páxina a de ar

C
V
D
:
 
q
d
J
O
e
y
4
9
8
A
r
f
U
I
n
l
5
B
y
5

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
E
l
e
n
a
 
G
o
n
z
á
l
e
z
 
L
ó
p
e
z
 
 
(
F
E
C
H
A
:
 
1
4
/
1
2
/
2
0
2
2
 
0
9
:
3
8
:
0
0
)
 
,
 
 
J
u
a
n
 
C
a
r
l
o
s
 
G
a
r
c
í
a
 
P
o
s
e
 
 
(
F
E
C
H
A
:
 
1
4
/
1
2
/
2
0
2
2
 
1
1
:
1
3
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



Avda. Finisterre, 112 - SAN ROQUE – TRABA
15147 - CORISTANCO - A Coruña

Tlf. 981 73 30 01  -   Fax: 981 73 33 97 -  correo@coristanco.gal
 www.coristanco.gal

R. E. L. nº 01150294

2021/G010/000004

3.1- RESOLUCIÓNS DA ALCALDÍA.
A disposición dos membros da Corporación.

3.2.  MOCIÓN  PRESENTADA  POLO  GRUPO  POLÍTICO  BNG  O  DÍA  13.04.2021  RE:
202199900000474.
Exposición por parte do voceiro do BNG do contido da moción no tocante ós parques eólicos que

ten o seguinte contido literal:

“Antecedentes:

I.-  Cando,  de  xeito  esperanzado,  empezóuse  a  falar  de  enerxías  alternativas  e

sustentables,  fronte  a  sistemas de combustión fósil,  nunca se pensou que a eólica  ía

acadar en Galicia a dimensión que agora presenta. Era aventurado pensar daquela no

número de parques que hoxe temos instalados no noso territorio, e quedaba aínda máis

lonxe entrever siquiera o número dos que están proxectados, resultando verdadeiramente

disparatado pensar nos efectos ambientais, económicos e sociais que producirían os que,

siquiera sexa en estado embrionario ou de anteproxecto, se anuncian para acometer, país

adiante, no vindeiro decenio. 

II.-  Esa  multiplicación  de  parques  cobrou,  se  cabe,  unha  forza  especial  no  ámbito

xeográfico da denominada Costa da Morte. A expansión tal vez se explique pola orografía

e a intensidade dos ventos, xa que ambos factores lle son propios á franxa marítima que a

conforma.  Malia  non ter  fronte  marítima,  senón estar  constituído todo el  por  terras de

interior, o concello de Coristanco non se librou, sen embargo, da común proliferación. E

aínda pode decirse que vén padecendo a presencia masiva con máis intensidade que

outros términos municipais. De feito, aos parques que xa temos en funcionamento (Monte

Castelo e Fonte Silva, en Couso-Cuns), hai que engadir os que parecen estar, según nos

expuxo no seu día o Goberno municipal, en trámite avanzado de informes preceptivos e

licencias de instalación. A saber: os de O Campelo, Bustelo e Monte Toural, todos eles na

parte alta da parroquia de Seavia. Cumple aclarar que os tres están tan próximos entre si,

que xa deberían terse tramitado como unha unidade de explotación e non en xenuíno

fraude de lei, como se fixo, para escapar ao control da Administración Central e quedar

debaixo  da  tutela  fiscalizadora  da  Xunta,  que  -dito  sexa  de  pasovénse  amosando

absolutamente permisiva, e mesmo incentivadora, co entramado oligopólico que promove

todos eles. 

Pero é que, a maiores, anúncianse tamén os que se instalarían no Cerqueiral (na zona de

Cuns), Baralláns e o Alto do Torreiro, ambos na zona de Valenza-Cereo. Este último non

contaría con ningún aeoroxenerador sobre territorio municipal, pero soportaría as mesmas

vías de acceso, e as mesmas incomodidades, que o parque de Baralláns. 

E, finalmente, aínda habería que mencionar a incidencia negativa dalgúns outros parques,

instalados  sobre  territorio  de  concellos  limítrofes,  que,  de  levarse  adiante,  acabarán

afectando de xeito notable á calidade de vida de parte da nosa vecindade, xa sexa por

razóns de impacto visual e paisaxístico, de sonoridade molesta e/ou de alteración da vida

animal,  especialmente  a  fauna  salvaxe,  que  acaba  por  alterar  tamén  o  normal

desenvolvemento dos cultivos agrícolas que nos son propios. 

III.-  Por  outra  banda,  a  entrada  en  vigor  de  novas  disposicións  legais,  de  rango

autonómico, que afectan en todo o relativo á protección da paisaxe galega, obriga a unha

revisión, nalgúns casos con indiscutible carácter retroactivo, de moitos dos proxectos de

instalación  previstos  no  noso  territorio.  Existe,  nese  sentido,  un  sentir  xeralizado  na

sociedade sobre da necesidade de elaborar Plans Comarcais que preserven determinadas

paraxes forestais da presencia de antenas, parques eólicos e todo tipo de construccións

que alteren a configuración natural de determinados espazos. 

IV.- A experiencia dinos igualmente que compre acometer reformas nas disposicións que

regulan o procedemento de aprobación de proxectos eólicos, facilitando a participación

activa de toda a vecindade afectada desde o primeiro momento, de maneira que unha

oposición maioritaria á ubicación prevista impida continuar coa tramitación, pois o contrario

obriga a despregar, por parte dos afectados, unha batería de alegacións en todas e cada

unha das fases, que por complexidade técnica e xurídica non están en condicións de facer

prosperar diante das administracións sectoriais nin aínda diante dos tribunais, habida conta

da  intervención  preceptiva  de  avogados,  procuradores  e  peritos  especialistas,  cuxos

honorarios  exeden moi  a  miúdo da  modesta  capacidade  das  familias  e  colectividades

perxudicadas. 

V.- Finalmente, non pode pasarse por alto que, en ausencia de acordo entre as empresas

promotoras e as persoas afectadas, sobre das condicións económicas da ocupación ou

posta a disposición dos bens e as correspondentes indemnizacións, acaba por aplicárselle

á cobertura dos seus intereses unha Lei de Expropiación Forzosa que se remonta, na súa

promulgación e vixencia, ao réxime franquista, con todas as carencias e todas as eivas que

de tal  anacronismo derivan. Á marxe da súa orixe predemocrática, é obvio que aquela

normativa é hoxe claramente insuficiente para resolver os conflictos entre a Administración

e os administrados cando estamos diante do chamado “interés público”. Sobre todo se a

publicación de tal “interés” no DOGA nace xa viciada, desde o mesmo instante en que a

Administración Autonómica o que no fondo fai prevaler é a instalación a toda costa (e a

toda présa), mesmo contrariando o verdadeiro interés colectivo. 

Pénsese,  entre  outros  moitos  baleiros  legais,  que  o  vello  texto  normativo  sobre

expropiación non prevé (nin podía, nalgúns casos, prever), conceptos indemnizables que

hoxe son postos  de manifesto  con motivo  de cada nova instalación eólica,  como é a

pérdida de calidade de vida, polos efectos notorios e constatados que nela producen: o

bruído de aspas e motores, as liñas de evacuación de alta tensión, a alteración do hábitat

natural da zona próxima ás instalacións, o deterioro visual e paisaxístico, percibido este

tanto pola vecindade próxima aos parques como por cantos atravesan a comarca e por

todos aqueles outros que fan visitas de lecer, atraídos pola singular beleza da paisaxe que

conforman o perfil de montes e outeiros. Véxase o caso de Traba e Pasarela, sen ir máis

lonxe,  como exemplo  paradigmático da terrible  deturpación da paisaxe que un parque

eólico podería producir nas inmediacións. 

A vetusta norma adoece igualmente dun pobre tratamento da lexitimación activa para ser

suxeto  indemnizable,  deixando  fóra  de  tal  posibilidade  ós  propios  Concellos  e  outras

entidades menores, como as parroquias ou entidades veciñais especialmente afectadas

polos  efectos  negativos  que,  a  título  de  exemplo,  enunciamos  aquí.  Pénsese  que  os

enormes furocos que é necesario excavar para o asentamento de ferralla e formigón dos

aeroxeneradores,  alteran gravemente  o  curso das augas,  tanto  de superficie  como as

capas freáticas ocultas, privando, en ocasións deste ben preciado a toda unha comunidade

veciñal. 

Son tantos e tan apremiantes os cambios por acometer na Lei de Expropiación Forzosa,

para facela útil aos fins que denunciamos, que a única maneira útil de abordar o problema

é  que  o  Goberno  autonómico  e  Parlamento  de  Galicia  insten,  sen  máis  demora,  do

Parlamento do Estado a promulgación dunha nova Lei, máis garantista cos dereitos da

cidadanía. 

VI.-  En  definitiva,  vivimos  unha  situación  de  tanta  inseguridade  xurídica  e  de  tanta

incerteza sobre do número e a ubicación de parques eólicos, a curto e medio prazo, que

non pode ser resolta a través de alegacións individuais fronte a cada un deles,  sexan

presentadas por particulares ou por colectivos de activismo e defensa do medio ambiente.

Na opinión do BNG é imprescindible acordar unha moratoria legal. E esta moratoria terá

que comprender o tempo necesario para abordar as reformas lexislativas que poñan fin ao

caos de implantación de novos parques e a modificación caprichosa dos xa existentes.

Entendemos  igualmente  como  necesaria,  a  aprobación,  en  sede  parlamentaria

autonómica,  dun  Plan  rector  sectorial,  no  que  participen  as  distintas  forzas  políticas,

Comunidades  de  Montes,  Asociacións  agro-forestais  e  cantas  outras  ostenten

representación de colectivos de afectados. 

++++ 

En consonancia cos antecedentes expostos, o BNG, a través do seu voceiro municipal,

presenta a medio deste escrito, para o seu exame, debate e votación no Pleno ordinario do

presente mes de abril (así como na Comisión informativa que o precede, para favorecer a

participación de todos os demais grupos) unha MOCIÓN, a fin de: 

1º.-  Instar  ao  goberno  da  Xunta  de  Galicia,  para  que  promova  unha  iniciativa

parlamentaria, en orden a aprobar unha moratoria na instalación de novos parques eólicos

ou  a  remodelación  dos  xa  existentes,  con  suspensión  da  tramitación  de  todas  as

autorizacións  ou  concesións  administrativas  que  estean  pendientes  de  calquer  acto

administrativo, mesmo a licencia municipal, sen o que non exista habilitación formal para

comezar a executar as obras previstas. 

2º.-  Instar  ao goberno da Xunta de Galicia,  para promover as reformas lexislativas de

competencia autonómica que faciliten a participación e a decisión vinculante da vecindade

de calquer concello á hora de autorizar a implantación de novos parques eólicos sobre de

todo ou parte do seu territorio municipal. 

3º.- Instar ao Goberno do Estado, a fin de que promova a elaboración ou a modificación

necesaria  da  vixente  Lei  de  Expropiación  Forzosa,  nos  aspectos  relacionados  coa

declaración de interés público e a ampliación dos conceptos indemnizables que teñan unha

relación de causa a efecto entre a instalación e/ou o funcionamento dos aeoroxeneradores

e as conducións de alta  tensión,  tales como a necesidade de insonorizar as vivendas

próximas para paliar os problemas acústicos, compensar económicamente (con cantidades

a tanto alzado), a redución do benestar anterior  á instalación, a maior penosidade por

proximidade á explotación,  a  perda frecuente  de conectividade ou a mala calidade de

conexión a través de internet e as canles de tv, a perda de luz solar como consecuencia da

proxección de sombra sobre de casas, zonas de lecer ou mesmo hortas próximas, etc. “

Sr. José Antonio Andrade (BNG).- Si, boa tarde e moitas gracias, alcalde.

A moción vai precedida dunha extensa exposición de motivos. Creo que todo o mundo ten unha

copia, tivo ocasión de vela. E, polo tanto, paréceme máis oportuna, máis que reiterar ou repetir o

que  alí  se  di,  bueno  pois  facer  un  enfoque  complementario  dos  motivos  que  nos  levan  a

promovela.

A veces o tratamento que os medios de comunicación dan a un determinado problema xa pode

ofrecer por sí solo unha idea aproximada de tres aspectos relevantes do problema como tal. O

primeiro é a inquietude que xera na poboación afectada. 

O segundo sería o modo en que reacciona ó problema esa poboación, como se posiciona. 

Moi ocasionalmente, en todo caso, case sempre de xeito residual, os medios de comunicación

fanse eco dalgunhas propostas de succión?, canalizadas a través de participación política máis

inmediata que é a dos concellos.

Na prensa escrita en concreto, o grado de obxectividade informativa, pode medirse, aínda que non

sempre, polo tamaño ou polo espazo que o propio medio lle dedica. Para que se me entenda poño

o caso dunha edición comarcal para ver como aborda o problema que é obxecto da moción. 

A Voz de Carballo,  a  Voz de Galicia  no día 27 de abril,  respecto do primeiro punto que é a

inquietude social, publica unha páxina enteira falando de que “el sur de Carballo tendrá la mayor

concentración eólica de Galicia”e menciona expresamente como “los molinos quedarán cerca de

la Férveda de Entrecruces, el Dolmen de Cabaleiros o la Ribeira da Pena” en tres puntos vitais, de

especial protección, de especial sensibilidade para telos en conta. Sen embargo, cando se trata

de analizar o segundo punto, é dicir, a reacción da poboación fronte a un problema deste calado,

moitas veces silenciase literalmente, ou tócase moi tanxencialmente, a oposición que hai, neste

caso, respecto desta profusión e difusión inacabable de eólicos.

Hai unha coordinadora pre-constituída aquí na comarca que está traballando moito, e creo que

moi ben para depurar dalgunha maneira os procesos de instalación. Para tratar de impedir que

sigan construíndo, polo menos aqueles que aparecen de todo punto de vista como improcedentes

e, sen embargo, pouco se di délo. 

Os espazos que se dedican, nese caso pola prensa, xa se ven reducidos a unha cuarta parte. E

cando xa se trata de ir perfilando máis a cousa e ver que é o que se fai desde os concellos, a nota

de prensa queda reducida a unha oitava parte. Neste caso en concreto, di o mesmo medio de

comunicación, “el BNG coristanques llevará  a Pleno una moción sobre eólicos” menos mal que di

que é sobre eólicos porque igual se quedaba en que “llevará a pleno algo”. 

¿Que quero dicir con isto? Que o que se pretende coa moción non é nin contrarrestar o que a

prensa queira dicir porque cadaquen é moi libre de expresar nun periódico privado pois o que lle

veña en gana. 

Tampouco é, por suposto, minusvalorar o traballo que se fai desde outros ámbitos de actuación, a

poder ser grupos ecoloxistas, grupos de xente moi comprometida, que acaban incluso poñendo

cartos do seu peto para pagar, de asesorías coas que interpoñer alegacións etcétera, etcétera.

Senón que o que realmente é, pretendemos invertir dalgunha maneira o proceso, de tal maneira

que, se tiveramos que volver a coller as notas de prensa, desde o propio concello de Coristanco

nos fagamos eco dun problema de moitísima magnitude que non pasa ou non pretende tirar os

eólicos que hai construídos. Tampouco impedir que se constrúan aqueles que xa teñen pechado o

ciclo de licencias. 

Tampouco deixe a empresa privada de ganar cartos instalándoos na medida en que non se siga

un  criterio  de  degradación  sistemática  do  medio  ambiente  e  que,  en  definitiva,  esas

concentracións  das  que  fala  a  prensa  non  se  produzan  ou  non  acabe  por  ser  necesario

concentracións humanas para protestar. 

Porque se as cousas se fan con certo consenso, si se fan de xeito racional, non ten por que haber

unha oposición sistemática a todo o que se queira erguer encima dos montes. Polo tanto, o que se

está sometendo a debate é a votación posterior, son tres ideas que son, aínda que ambiciosas,

son moi sinxelas para executar. 

Se imos directamente co texto da moción, realmente é, que no parlamento de Galicia, desde logo

pode ser por iniciativa de calquera dos tres grupos, pero eu pídollo ó Partido Popular porque o

Bloque, de feito, xa está movéndose nese sentido. 

Que sexa o propio Partido Popular, que ten maioría no parlamento, o que promova unha iniciativa

lexislativa tendente a acadar unha moratoria no tema dos parques eólicos. Unha moratoria que

obviamente vai a ter un carácter temporal, como tódalas moratorias, con unha extensión suficiente

para poder abordar, polo menos, tres cousas. 

Que se plantexen a si mesmos, na parte máis ou menos incisiva que ten a moción, que serían:

unha modificación lexislativa que competa ao parlamento autonómico que mellore a participación

veciñal na implantación dos eólicos. 

Como teña que facerse é, obviamente, algo que ten que debaterse en sede parlamentario porque

é un tema suficientemente complexo como para que participen todos os deputados das tres forzas

políticas que neste momento o constitúen.

 En terceiro lugar, facemos expresa mención da necesidade de que se modifique tamén a lei de

expropiación  forzosa,  porque  é  tan  antiga,  está  tan  desfasada,  que  na  propia  lei  non  se

contemplan conceptos indemnizables que hoxe en día resultan notorios. É dicir, hai prexuízos que

non se contemplaban na lei de expropiación e con estas novas actividades, como pode ser a

instalación de eólicos, é necesario considerar moito máis amplamente. 

Xa sei  que a  competencia  para  modificar,  ou  mesmo aprobar  unha nova lei  de  expropiación

forzosa é unha competencia do Parlamento do Estado pero, desde o Concello e a través dos

grupos parlamentarios autonómicos, indirectamente, pódeselle facer chegar ó Goberno do Estado

esa inquietude.

Que a  nós,  me  da  a  impresión  que  é  un  sentimento  participado,  incluso  por  tódalas  forzas

políticas. É máis, incluso no concello de Lalín, o propio Partido Popular subscribiu un pacto coas

demais forzas que constitúen a corporación municipal nunha mesma liña da moción que hoxe o

BNG trae aquí. 

En función da intervención dos demais portavoces e o propio alcalde ponderará a conveniencia ou

non de que teña eu unha segunda intervención, quizás para resolver, ó mellor, dúbidas puntuais

que poidan enriquecer o debate e logo que poidan facilitar unha votación pois un pouquiño máis

meditada. Moitísimas gracias.

Sr. Alcalde.- Ben. Que a instalación de parques eólicos é obxecto de debate, e de controversia e

que existe oposición por parte de distintos grupos, colectivos afectados á propia instalación, eso é,

non o discute ninguén non? 

A título persoal eu teño unha opinión que esgrimín en algún momento diante dos grupos desta

corporación, en relación a como debería ser a participación dos concellos e dos propios veciños

en relación ó aproveitamento eólico.

Eu estou completamente de acordo co aproveitamento eólico. Non estou para nada de acordo nin

co procedemento nin como se redistribúen os recursos que ese aproveitamento eólico reporta.

Coincido, en xeral, co espírito do que se plantexa. Eu creo que, cando hai certa contestación, as

normas deben de cambiar. Ou deben promoverse os cambios necesarios para que se adapten o

máximo posible ó que é o pensamento social ou o conxunto da sociedade.

Hai algo que estou completamente de acordo, que é como se tratan ós propietarios dos terreos á

hora da redistribución ou á hora de aplicarlle unha norma que, desde o meu punto de vista, é

demasiado fácil para quen a implementa e pouco garantista para quen a sufre, como é o tema

daquela xente que non ten acordo, que non chega a un acordo co promotor. Polo tanto creo que é

axeitado.

Son tamén partidario de que este “boom” que se produciu coa modificación do Real Decreto de

cento e pico parques, de golpe, cando tradicionalmente, en Galicia, víñanse tratando unha media

de entre dez ou quince parques cada ano. De repente, ca modificación deste Real Decreto, pois

apareceron cento e pico parques. E cando un mira un pouquiño, o único que hai é un interese

económico de especulación detrás desa idea, de entrada, de implantar parques en todos os lados

porque hai por aí bastante bibliografía ou bastantes escritos que din que todo isto vai a significar

que os que son promotores deses parques van terminar vendendo e o que queren é vender

proxectos, entón negocio. Co cal, vai moi en contra do que, a visión do que podemos ter nós do

aproveitamento eólico. 

Tamén creo que a participación cidadá debe de ser, debe garantirse. 

Polo tanto, implementar procedementos ou facilitar que cando hai certa contestación social, que

esa contestación teña máis que dicir  á  hora de,  ou previamente a que sexan outorgadas as

autorizacións ambientais ou as declaracións de impacto, pois a min paréceme razoable. 

Digo,  que  é  algo  que  tampouco  tiven  a  posibilidade  de  dar  a  miña  opinión  previamente  ou

expresar algunhas cousas que a min, persoalmente, ó mellor sinalaría doutra forma. Pero coincido

con, co espírito da moción. Creo que hai que regulalo e son temas nos que debemos entrar. 

Polo tanto xa anuncio que votaremos favorablemente á moción nos términos aínda que a min,

persoalmente, houbérame gustado que se me permitira, no seu momento, pois traballar en ela.

Pero en todo caso, digo que son, que a xente poida falar, expresarse e ter transcendencia á hora

de que se lle outorgue unha autorización. 

Paréceme ben, é algo moi democrático. Que se lle pague ós afectados dunha forma máis racional

a través dunha modificación da lei de expropiacións, paréceme absolutamente esencial. E que hai

que dalgunha forma establecer unha moratoria porque cando viña habendo dez, quince parques

cada ano, de repente temos cento e pico en lista de espera pois algo falla. 

Polo tanto, haberá que cambiar e dar os pasos necesarios para que volva outra vez a mesura e o

sentido común á hora desa necesaria convivencia do eólico ca preservación dos recursos. Polo

tanto, xa digo, pola miña parte anunciar que votaremos favorablemente esta moción e pásolle a

palabra ó portavoz de Terra Galega, Amancio.

Sr. Amancio Lavandeira (TEGA).- Moi boa tarde. 

Eu, Terra Galega, por suposto, apoia, está de acordo e cree, e ademais creo que é o camiño de

apostar e apoiar polas enerxías renovables. 

Eso non quita que, efectivamente, se especule. Eso non quita que se fagan as triquiñuelas legais

para  conseguir  algo.  É  dicir,  hai  leis  que  ó  mellor  legalmente  están  ben  argumentadas  e

aparentemente pois son legais, por suposto, pero unha cousa é que sexan legais e outra cousa é

que moralmente ou eticamente sexan axeitadas.

Neste caso, vaia por diante que, por un lado, o noso apoio, por suposto, á moción. Pero tamén o

noso apoio ós veciños que protestan cando hai un parque eólico e solicitan que se lles asesoren e

que, lamentablemente, hai partidos e hai alcaldes que lles rexeita ese tipo de asesoramento. 

É dicir,  esas tiles irónicas de cando un fala de que, queda moi ben apoiar unha moción pero

despois nin sequera sae das dependencias municipais ou non van a ningún lado. Queda moi ben

saír na prensa e anunciar ese tipo de circunstancias, pero resulta, a min me gustaría, que estas

sesións, xa o dixemos por activa e por pasiva, fosen públicas. E se podía, por suposto, pola

debida plataforma, facelas públicas e que os veciños todos estean escoitando o que aquí están

falando. 

É lamentable que a día de hoxe, a día de hoxe despois de pedilo centos de veces. Despois de

aprobar unha moción para levala a cabo, pois os veciños e veciñas de Coristanco, e o resto de

outros concellos que poidan estar interesados en, mesmamente ata a prensa, que poida estar

interesada nos debates que aquí estamos establecendo. 

É como, de algunha maneira, pois non queremos un Pleno encriptado. É un Pleno que, de feito,

xa adoece de certo vicio ¿Por que? Pois porque, efectivamente, aquí é como unha xuntanza de

amigotes, algúns máis que outros. Uns poden estar de acordo e outros non, pero no fondo ¿a

onde vai a chegar? ¿A onde chega esa repercusión? ¿quen nos están escoitando? 

Entón, por eso digo, é de esquizofrenia dicir o mes pasado, con un decreto que non apoiamos,

unha asociación de veciños de Coristanco onde se están solicitando pois un certo asesoramento,

onde están solicitando que o Concello lle preste axuda. E resulta que aquí agora, de repente, pois

todos somos pro, perdón, en contra de parques eólicos, en contra das especulacións, en contra de

tal e todos somos buenísimos e boas persoas. Feitos son amores e non boas razóns. 

Está claro que desde Terra Galega, apoiamos enerxías renovables, por suposto. Non apoiamos o

que é o escaparatismo, o querer facer unha cousa de palabra e de feitos dicir o contrario ou este

tipo de mocións, como tantas outras que propón desde a oposición e que saíron adiante. 

Resulta que todas estas mocións, no fondo quedan aí, como quen di en box, quedan en box, non

aparece  ningún  tipo  de  escritos  que  realmente  vaian  á  Xunta,  que  vaian  a  un  determinado

departamento, que vaian a unha determinada Consellería etcétera, etcétera. 

Polo tanto, o noso total apoio, por suposto, e un pequeno tirón de orellas ó señor alcalde. Non nos

vale que hoxe veña apoiando esta moción, e que fai un mes, repito, lle dera a espalda a todos os

veciños de Coristanco a través da asociación de veciños de Cuns.

Sr. Alcalde.-  Moi ben. Antonio, tes a palabra

Sr. Antonio Pensado (ALVC).- Pedir unha desculpa en nome do grupo porque tivemos algunha

dificultade para incorporarnos. 

A primeira, se me ocorre iniciar a nosa intervención, é agradecerlle o traballo que fixo José Antonio

porque debeulle dedicar moitas horas. Explicouno tan ampla e detalladamente que pouco máis se

pode dicir. 

Dicir que a situación dos parques eólicos, bueno nós somos convencidos e creemos enerxías

renovables e ninguén pode vir en contra. Pero estamos ante un Concello, ante unha corporación

municipal, que leva varios meses cos veciños afectados e hoxe acercáronse á miña casa, querían

vir un par deles á sesión plenaria porque pensaban que ían  presencia física porque unha vez

máis queren dicirnos a todos os veciños, a toda a corporación municipal que non están de acordo

ca tramitación este expediente.

Señor alcalde, a min paréceme moi ben que vostede apoiara hoxe a moción, pero será porque

igual politicamente sae nun medio de comunicación e pode vostede perder uns votos. 

Pero xa lle digo desde aquí, un veciño que vive nesta parroquia afectada, Seavia, e permíteme

que hoxe me centre nese tema, están moi preocupados por unha cousa, primeiro, vostede non lle

presentou os proxectos. O noso grupo non sabe que proxecto hai presentado no Concello de

Coristanco, redes sociais e medios de comunicación. 

Señor Alcalde, debe respectar vostede a corporación municipal e debe de ampliar, asi como fixo o

noso compañeiro do BNG, José Antonio, pois fixo unha presentación e un traballo ben feito e aquí

creo que vai haber que volver como fixo fai poucos días Terra Galega, suxerirlle a vostede que

bueno, como non pagaba a dieta dos concelleiros iba presentar unha moción para variarlle o soldo

a vostede. E ós poucos días, efectivamente, procedeu ó pago. 

Os veciños afectados, mire, se ve vostede algunhas resolucións que firmou aquí, mire vostede

como a xente de Coristanco se marcha. É triste eh, eu tamén o sufrín, pero agora mesmo a xente

estase marchando. ¿Que fai falta unha nova lexislación sobre os parques eólicos? 

Bueno si  a  política,  queren apoiar  o que é o mundo rural,  desde logo é un camiño moi  mal

afectado. Aquí uns queren ubicar unhas empresas para sacar uns beneficios e os veciños pouco

máis tratan de conseguir ese certificado,  case pola espalda e enganalos para que digan si  ó

proxecto dese parque. 

Esta lexislación agora,  hai  que respectala,  por  suposto,  pero non vale,  non vale  nos tempos

actuais. E se isto se leva a cabo, vostede vaia a Cuns, mire a xente que había antes dos parques

eólicos  e  mire  os  que hai  agora.  Surdíns,  Moucos,  Xalleira,  Campelo,  quedan catro  persoas

maiores. 

E eu, posiblemente, se veñen máis, dígolle máis, como veciño de Seavia, se baixan máis abaixo

os parques terei que falar coa miña muller e cos meus fillos e teremos que marchar. Non podemos

estar vivindo ó lado dun parque eólico.  Señor alcalde, vostede vive en Carballo e é moi fácil.

Desde Carballo vese como sacan o rendemento ás nosas partes altas ó vento. E nos queremos

enerxías sociais, pero a cambio, porque mire, temos boa xente no Ayuntamiento de Coristanco e

lle dan catro duros, dito asi dunha forma sinxela, ós nosos propietarios. Se isto se leva a cabo asi,

non sei como terminaremos. Desde logo é unha situación moi, e eu estou preocupado. Estamos

preocupados que teñamos un alcalde e un grupo de goberno, e digo con todo respecto, que non

nos, quero saber por que non presenta o proxecto para que o poidamos ver. ¿Por que vostede

non se reúne coas persoas, cos veciños afectados? 

Por outros colectivos, que teñen os seus intereses. 

Porque mire, canto máis se encerre vostede na alcaldía, máis problemas terá, porque do diálogo

sae todo.  Eu pódolle dicir,  fai  uns días aínda me chamou José Antonio para explicarme esta

ordenanza, levoulle un tempo,  un traballo exemplar, bueno pois realmente convence a calquera.

 E agora non vale dicir que, vou aprobar a moción, aí queda na alcaldía e aquí morre. E claro, os

veciños  están  preocupados  e  desde  logo  lle  digo  que  están  de  verdade  preocupados,

preocupados de verdade. Por tanto, ¿cal é o problema de que o Ayuntamiento non lle poida poñer

un asesoramento para que os veciños, porque en definitiva o problema non é para os veciños,

tamén é para o Ayuntamiento. 

E desde logo, os veciños das partes altas do concello estamos perdidos. Temos opción de ter que

marchar. E non estou exaxerando nada. Porque senón vostede colla o coche e estea, cando haxa

vento estea traballando o parque eólico, estea unha hora debaixo dese parque eólico pois a unha

distancia, á que queira vostede. Eso é moi difícil vivir. E bueno aquí pois Erbecedo, Seavia, Cuns,

Couso, Ferreira.

 E,  señor  alcalde,  unha vez  máis,  se  houbo un problema en Corcoesto,  onde querían facer

bastante dano, bastante dano a agua de Baralláns, onde os veciños de Cereo están regando con

esa agua, con ese manancial que tanto lle custou conseguir. E agora ven unha empresa particular

e mételle un aeroxerador encima e hai moita preocupación e non vale dicir: no isto non é certo.

Creo que eu,  desde logo, nós propoñemos á corporación municipal,  Sr.  Alcalde, que abra as

portas da alcaldía, que asesore a eses veciños afectados e, desde logo, como non, non debe

esperar vostede máis a presentar o proxecto ante a corporación municipal. Que seguro, seguro

que chegaremos a moitos acordos con vostede, seguro. 

Pero,  como podemos estar  opinando aquí  se  non temos o  proxecto  nin en ningún momento

podemos ter opción a el.

E outro tema, vostede estalles negando a invitación, a información, a falta de asesoramento a esta

parte importante. De verdade, Sr. Alcalde, eu hoxe dígolle en nome do noso grupo: cambie, senón

Coristanco terá que desaparecer e integrarse noutro Ayuntamiento. 

Cambie porque isto, a xente está marchando, está morrendo, e con este tipo de empresas. Pois

faga vostede como fixo coa oficina de recadación, ¿non era legal? Ben, mandámola, buscámoslle

a legalidade. Pero home, vostede está sendo cómplice dun proxecto, que vainos crear moitos

danos,  nos  agricultores,  os  nosos veciños que viven nesa  zona merécense un respecto  e  a

actuación e os medios de asesoramento para que se poidan defender. 

José  Antonio,  gracias.  E  desde  logo  co  noso  grupo,  vamos  a  votar,  pero  a  parte  de  votar

agradecémosche ese traballo importante a ver si outras administracións son capaces de facer

unha nova regulación destes parques eólicos. Noraboa e, repito, o noso voto vai ser afirmativo,

como non pode ser doutra maneira.

Sr. Alcalde.-  ben. José Manuel, tes a palabra

Sr. José Manuel Pérez (PSOE).- Gracias Sr. Alcalde. 

Ben, a moción desde logo ven presentada nun momento de bastante sensibilidade respecto ós

parques eólicos.

Estou de acordo coa exposición de motivos, totalmente de acordo. 

Algunha das propostas ou das solicitudes que pide o BNG, bueno, parécenme fortes. Fortes ou

quizais,  bueno,  algo extrapoladas pois  á  necesidade enerxética.  Primeiro  dicir,  que o  Partido

Socialista está a favor das enerxías alternativas, coma a enerxía eólica. Pero desde logo, isto

mudou moito respecto pois a hai vinte anos. 

Efectivamente, a lexislación actual non se corresponde coa realidade. Efectivamente, cando non

2000 había torres eólicas de 30-50 metros, hoxe son de 200 metros. Efectivamente, cambiaron

tamén os volumes. Cando antes o xerador era de 300 quilovatios, hoxe estamos falando de 2, 4,

6, 7, incluso algún eólico de 10 megavatios. Auténticas barbaridades que realmente afecta. 

Por que están afectando non só o medio ambiente, senón á vida das persoas.

Porque,  se  fai  un  anos,  concretamente  vinte,  trinta  anos,  a  lei  dicía  que  había  que  deixar

cincocentos metros respecto das vivendas, hoxe séguese mantendo esa mesma distancia. Co cal,

como dicía, a lexislación e a normativa actual pois non se corresponde coa realidade. 

Despois, bueno, no punto un fala dunha moratoria. Evidentemente, algo hai que reducir. Hai que

reducir a velocidade porque estase procedendo a peches de centrais e electricidade vamos a

necesitar. Moratoria total realmente non creo que se de, pero evidentemente algo de freo hai que

poñerlle.

En canto ó punto dous, bueno, non sei, dáme a sensación de que se está a vivir un referendo.

Evidentemente, estou totalmente de acordo de que se debe facilitar a participación cidadá pero,

non sei, se cada na segunda intervención se a hai, o propio José Antonio pódeme aclarar, pero

dáme a sensación de que se está pedindo un referendo. É dicir, pedímoslle ós veciños que digan

si ou non. Bueno, pois daquela isto tamén o facemos cas autovías, ou cunha carretera, ou cunha

obra de importancia.

E  en  canto  ó  punto  tres,  evidentemente,  para  evitar  expropiacións,  evidentemente  hai  que

modificar a normativa. Non teño aí nada que dicir dende o Partido Socialista.

En canto, volvo ó punto dous, José Antonio, espero que me aclares. Pero de todas maneiras, se

tes a ben escoitar a miña proposta, eu diría de que consideres o modificar o punto dous, de tal

maneira que, dende o Partido Socialista diríanos de poñer algo como instar ó Goberno e á Xunta

de Galicia de promover fórmulas de negociación previas entre promotor e propietario. Previas a un

inicio de procedemento expropiatorio co obxectivo de favorecer unha negociación equilibrada. E

un  punto  b,  dentro  dese  apartado  dous:  a  creación  dunha  oficina  de  asesoramento  técnico,

administrativo  e  medioambiental  para  concellos  e  comunidades  afectadas  por  procesos  de

desenvolvemento da actividade eólica no seu terreo. 

Eu, bueno é a miña proposta pero dende logo, a moción é do voceiro do BNG. Estamos a favor e

imos a votar a favor pero, bueno, unha posible modificación dese punto dous que nós entendemos

que se está a pedir un referendo e que non ten cabida, pensamos que non ten cabida. Nada máis.

Moitas gracias

Sr. Alcalde.-  Moi ben. José Antonio, tes a palabra.

Sr. José Antonio Andrade.- Si, moitas gracias. Ben pois escoitei con moita atención, obviamente,

as distintas intervencións e, solo por aquelo de acoutar un pouquiño máis o tema e dar resposta a

algunha inquietudes concretas, quería apuntar o seguinte:

En relación coa intervención do alcalde, creo que fixo fincapé nun feito absolutamente relevante

que é un número de proxectos que están en curso, ou que polo menos estamos vendo como

noticiables de cada vila. 

Porque,  efectivamente, pasara de uns quince proxectos anuais a cento e pico é un auténtico

disparate. 

Pero ademais é un disparate por unha razón moi sinxela, podíamos ver o enfoque moi infantil e

chegar  a dicir:  bueno,  cando se acaben os montes,  acabaranse os eólicos,  xa non hai  onde

poñelos.  Pero é que,  o tipo de proxectos que se están facendo,  coas tecnoloxías que están

aplicando, que lles permiten elevar torretas de hasta douscentos, douscentos e pico metros e que

eses muíños, pódenos acabar instalando na Furoca máis grande do territorio galego porque as

aspas xirarán igual. 

Logo, xa vai acabar por non ser un problema de aptitude dos montes, senón que acabará sendo

un problema de instalar indiscriminadamente onde lle deixen. Porque o problema das alturas, o

sea o problema da forza dos ventos resolveríase incrementando o número de metros en altura.

Por tanto, é un problema de tal magnitude que eu creo que cumpre facer, se me permiten o chiste

da publicidade, da televisión é buscar un momento kit-kat, é dicir, facer un paréntese. 

Sosegar  isto  en  sede  parlamentaria  e  ver  que  medidas  se  poden  adoptar  para  pensalo  un

pouquiño máis e impedir que se destrúa a natureza, que se destrúa o medio ambiente. Incluso

que acabe sobredimensionándose o propio sector porque acabará por non ser tan rentable como

agora se pinta. 

Respecto da intervención do portavoz de TEGA, Amancio, efectivamente, o BNG está, non só

preocupado polo impacto de conxunto que os parques eólicos teñen no concello, na parroquia, no

país en definitiva, senón que a preocupación máis inmediata é ver que se pode facer para apoiar,

para asesorar ós veciños máis directamente afectados. 

Tamén debo dicir que, a veces, que se lles poida axudar, que un se poida solidarizar de xeito

xenérico pero tamén en cuestións moi puntuais, home pasa por ter, pasa un pouco pola iniciativa

dos propios veciños. Eu como portavoz, recibo de vez en cando algunha carta anónima na que se

me fai traslado deste problema. É dicir, veciños cun curriño   pequeno, alguén a título particular

que amosan a súa preocupación porque non ven como facerlle fronte ó problema que lles caeu

encima e parece que as alegacións non se len, non se lle escoita, non prosperan, en definitiva

acaban construíndose tal e como estaba inicialmente proxectados.

Polo tanto, insistía cando empecei a intervención anterior na importancia que ten calquera tipo de

grupo ben articulado, vencellado ó propio concello, vencellado á comarca, que se ocupe moito

máis polo miúdo, de facerlle fronte a este problema, é vital. É vital, pero tan vital é que nós non

pretendemos en absoluto nin restarlle  importancia nin que choque porque realmente non son

formas antagónicas de ver a cousa, senón que son formas complementarias de tratar de abordar

un problema.

En relación coa intervención de Pensado, Antonio Pensado e a de José Manuel, digamos que os

dous  tocaron  un  problema  que  está  intimamente,  a  intervención  dun  e  doutro  están  moi

directamente vinculadas.  E é que,  hai un error  de enfoque no concepto de prexudicado e de

consentimento. 

Vamos a ver,  pode que nalgún caso a propiedade dos montes nos que se van a instalar  os

aeroxeradores sexan de poucas persoas porque se trate de parcelas bastante extensas. 

Non é moi común aquí, pero hai zonas que si, e que polo tanto, bueno pois con quen teña que

entenderse a empresa promotora ó mellor é con cinco, seis ou con dez familias. 

E pódese dar o caso, e dáse, de que algunha desas familias non residan siquiera no concello. Ou

de residir no concello, vivan tan lonxe de alí que os efectos máis inmediatos de carácter negativo,

non os perciban, non os sintan, non os vivan como tal e polo tanto lle importa un comino. Pero ese

enfoque non resolve o problema. 

E a xente que non tendo terreos, afectados porque nin terreos teñen, pero vive ó pé dos montes,

ten por que apandar con esa pasividade dos propietarios, que bueno se conforman con catro

perras que lle dan, e xa está.

 Pois non, pois non. Polo tanto cando pedimos unha participación máis activa da vecindade ata o

punto de que, dalgunha maneira o que eles pensan, vincule e impida continuar para diante co

resto dos trámites, estamos facéndonos eco da preocupación de un número de persoas moito

máis grande.

Concretamente  Xosé  Manuel  amosa,  amosa  o  seu  rexeitamento  á  figura  do  referendo,  que

evidentemente, home para referendos reducidos a unha entidade de poboación pequena como

pode ser a de Coristanco, bueno pois tampouco sería tan problemático eh. 

Fanse cousas bastante máis complexas, de máis envergadura e sácanse adiante. Vale, pero é

certo que si temos que facer un referendo cada vez que se instale un, e se encima pretenden

instalar tantos, efectivamente, pode ser que a fórmula pois non fose operativa. Pero eu dicía na

intervención anterior que, nós, aquí, por vir de moción, non podemos ser tan ambiciosos como

traer  xa redactado un borrador da modificación lexislativa que pretendemos. Para eso está a

Cámara Autonómica e para eso estará no seu caso o parlamento do estado. 

Eu o que pretendo, como portavoz do Bloque e penso que na medida en que os demais grupos

poidan, o que temos que pretender é facernos eco, que chegue á sede parlamentaria, que isto se

difunda. Que isto poida ser, incluso, un punto de inflexión para que tamén outros concellos que

vivan unha problemática moi similar, fagan exactamente o mesmo. 

Pois onde hai forzas políticas antagónicas, como pode ser aquí no concello de Coristanco. Porque

ante un problema de esta magnitude un ten que mirar un pouquiño máis por encima do seu propio

nariz e ver que é un problema que realmente afecta a moitísima xente. Polo tanto, e contestando á

inquietude  de  José  Manuel,  eu  diría,  a  ver,  podía  introducir  modificacións  que  recolleran

literalmente o que di  José Manuel,  pero eu creo que é contraproducente porque a moción é

preferible que se aprobe así dunha forma máis ou menos aberta porque se realmente chega a

sede parlamentaria, que é onde se vai a cocer, e a debater, a consensuar e a enriquecer, aí é

cando hai que meterse moi moi a fondo en buscar esa fórmula concreta de participación veciñal.

Adiantarnos a facelo nós desde aquí de pouco valería. Sería unha alternativa pero eu creo que

non resolvería o problema. O problema hai que resolvelo na sede parlamentaria porque unha

modificación na normativa respecto ós eólicos é suficientemente complexa como para que os

técnicos, os letrados etcétera, etcétera… as distintas asociacións sectoriais poidan opinar, emitir

os seus propios ditames e bueno, enriquecer o debate e que, en definitiva, a modificación resolva

o problema. 

Moitas gracias a todos e, en fin, dou por pechada a intervención.

Sr. Alcalde.-  Moi ben. Simplemente reiterarme no que dixen. 

Creo que procede un cambio normativo. Ata que ese cambio normativo se produza pois hai un

marco vixente que pon a cada un no seu sitio e é o que hai que aplicar. 

Polo tanto,  si  queremos,  e parece ser  que estamos de acordo,  que isto cambie,  canto antes

prosperen este tipo de iniciativas e poidamos aplicas outros criterios legais mellor. 

Polo tanto, José Antonio, xa digo, votaremos favorable esta moción. 

Amancio, Terra Galega.

Sr. Amancio Lavandeira (TEGA).- No, non temos nada máis que engadir ó dito antes. 

Sr. Alcalde .- Antonio, Alternativa Local Veciños de Coristanco

Sr. Antonio Pensado (ALVC) .- Nada, nós nos ratificamos na intervención anterior

Sr. Alcalde.- José Manuel, Partido Socialista

Sr. José Manuel Pérez (PSOE) .- Nada máis Sr. Alcalde

Sr. Alcalde.-  Procedemos polo tanto a votar a moción presentada polo grupo BNG procedemos

polo tanto a votar  primeiro a  urxencia da moción presentada polo  grupo Bloque Nacionalista

Galego en relación ós aproveitamento eólicos.

Procédese á votación da urxencia da moción presentada polo grupo político BNG  no tocante ás

instalacións de parques eólicos no Concello de Coristanco co seguinte resultado:

A favor: PP (5), TEGA (3), ALVC (2), PSOE (1), BNG (1)

En contra: non hai.

Abstencións: non hai.

Unha vez formulada a votación da urxencia procédese á votación da proposta contida na moción

presentada polo grupo político BNG  no tocante ás instalacións de parques eólicos no Concello de

Coristanco co seguinte resultado:

A favor: PP (5), TEGA (3), ALVC (2), PSOE (1), BNG (1)

En contra: non hai.

Abstencións: non hai.

Consecuencia do anterior queda aprobada a proposta presentada polo grupo político BNG no

tocante a instalación de parques eólicos no Concello de Coristanco.

3.3. MOCIÓN PRESENTADA POLO GRUPO POLÍTICO PSOE O DIA 15.04.2199900000487.

O portavoz do grupo político PSOE expón a urxencia da súa proposta que ten o seguinte contido

literal:

“Exposición de motivos: 

O Concello  de Coristanco  ao igual  que todas as  Administracións  Públicas  licitan  gran

cantidade de contratos menores; dentro da contratación pública considérase menor aquel

que como máximo teña un valor estimado de 40.000€ en obras e de 15.000€ no resto de

servizos ou suministros, según a lei 9/2017 do 8 de novembro, de Contratos do Sector

Público.  Estos  contratos  non  teñen  a  necesidade  de  que  se  forme  unha  mesa  de

contratación para seleccionar que empresa é elexida para dar o servicio que se considera

que pode ser elexida calquera empresa con capacidade para levar éste a cabo. 

Si analizamos a maioría destes contratos é certo que son de obras debido a necesidades

da  nosa  localidade,  como  pode  ser  o  arranxo  de  rúas/berirarrúas,  adaptación  e

rehabilitación de mobiliario urbán ou saneamento de rúas pero tamén hai necesidade de

dar  outros  servizos  e  en máis  dunha ocasión a  adxudicación dos contratos  acaba en

empresas de fora de Coristanco. 

O que plantexa o Partido Socialista de Coristanco é a creación dun rexistro municipal de

empresas e autónomos/as cuxo obxetivo sexa, primeiro que mediante a mesma se lle dea

publicidade as  empresas e autónomos do noso Concello  e  en segundo lugar  darlle  a

posibilidade de realizar estos servizos. Esto daría un impulso ás pequenas e medianas

empresas así como ós traballadores autónomos que en moitos casos están a dar os seus

primeiros pasos como traballadores/as por conta propia. A idea sería que todo aquel que

queira poida estar inscrito neste rexistro e a súa vez que o Goberno Municipal estime a

posibilidade de utilizar esta lista de forma rotativa para suscribir estos contratos menores.

Realizarase este listado e unha vez que esta empresa ou autónomo dera o servicio iría ao

último posto da lista, evidentemente xustificando estos contratos coa petición oportuna de

presuposto. Pensamos que a búsqueda do mellor servicio e precio no é obstáculo para que

se dé oportunidade de empleo ás empresas e autónomos do Concello de Coristanco.

Ademáis de establecer unha base de datos informatizada coa documentación dos inscritos

e que se utilice  para futuras contratacións así  como ir  actualizando a  información dos

inscritos neste rexistro municipal. 

Por  todo  o  anteriormente  exposto,  o  Partido  Socialista  PsdeG-PSOE  presenta  esta

MOCIÓN diante do Pleno da Corporación para que se tome o seguinte, Acordo: 

1. Instar ao Goberno Municipal á creación dun rexistro municipal de Pemes e Autónomos

co seu regulamento público, ordenado polas diferentes áreas e cosrequisitos oportunos

para que calquera que os cumpla poida formar parte do mesmo.

2.  Instar  ao  Goberno  Municipal  para  que se  dé  a  publicidade  e  se creen  as  vías  de

comunicación  oportunas  para  difundir  este  acordo,  posibilitando  que  toda  Peme  ou

Autónomo local que así o desexe poida formar parte deste rexistro sempre e cando cumpla

os requisitos de dito regulamento.

3. Unha vez elaborado o rexistro municipal antes mencionado, se utilice o mesmo para a

adxudicación de contratos menores dentro das posibilidades que da a nova lei 9/2017 do 8

de novembro de Contratación do Sector Público

4. Que se proceda á publicación dos datos legalmente establecidos nos espazos dixitais

referenciados na LCSP dos contratos menores deste Concello,  indicando a duración, o

importe de adxudicación incluído o IVE e a identidade do adxudicatario.”

O señor alcalde cédelle o turno de palabra ó portavoz do PSOE.

Sr. José Manuel Pérez (PSOE).- Vale. Gracias Sr. Alcalde. 

Ben,  debido á situación que levamos arrastrando dende hai máis de un ano, ca aparición da

COVID-19, evidentemente, inicialmente pensábase que era unha crise sanitaria, que o é, e que

aínda estamos a padecer. 

Pero que esta crise sanitaria se converteu nunha crise económica e se está levando por diante

moitos autónomos e moitas actividades. Co cal, dende o Partido Socialista, en prol de axudar ás

empresas e ós autónomos de Coristanco, propón que se faga un rexistro de tódalas empresas e

autónomos que queiran formar parte del, e que queiran traballar en contratos coa administración

local, que teñan esa visibilidade e que teñan esa igualdade por dicilo de algunha maneira. 

E unha vez elaborado,  pois ese rexistro,  desde logo,  sempre que asi  o  permita a lei,  pois  o

concello tire dese listado e apoie dándolle certos servizos e certas obras, pois ás empresas, ás

pequenas empresas e ós autónomos de Coristanco.

Sr. Alcalde.-  Votamos a urxencia da moción presentada polo Partido Socialista.

Procédese á votación da urxencia da moción presentada polo grupo político PSOE co seguinte

resultado: 

A favor: PP (5), TEGA (3), ALVC (2), PSOE (1), BNG (1)

En contra: non hai.

Abstencións: non hai.

Consecuencia do anterior queda aprobada a urxencia da moción presentada grupo político PSOE

no tocante ó rexistro municipal de Pemes e e autónomos.

Sr. José Manuel Pérez  (PSOE) .- Vale, gracias Sr. Alcalde. 

Ben, estaba comentando o deste rexistro. Simplemente pois é fomentar a actividade económica

nesta crise sanitaria que se volveu económica. 

Realmente  ó largo dos anos e dos mandatos pois hai situacións nas que se están promovendo

pois contratos menores. De feito está asi regulado na normativa, na lexislación. 

Entón pois, aqueles contratos menores, dos cales non se necesita unha licitación pública, o que

se pretende desde o Partido Socialista é que se tire de un listado de empresas e de autónomos,

repito, aqueles que queiran formar parte deste rexistro, pois pretendendo ampliar pois ese punto

de produtividade ou ese punto de venta pois que xa teñen coa súa actividade normal. Preténdese

pois,  como dicía  antes,  unha maior transparencia,  unha maior visibilidade e  que,  unha maior

igualdade, por dicilo dalgunha maneira, de oportunidades entre as empresas e os autónomos de

Coristanco.

Realmente podemos utilizar este rexistro de moitas maneiras. Dende logo unha maneira que o

Partido  Socialista  expón e  está  indicado na  exposición de  motivos  sería  darlle  ese  pequeno

impulso e aqueles contratos menores que sexan adxudicados a unha empresa ou autónomo de

Coristanco que forma parte dese listado, pasaría a un último posto por dicilo de algunha maneira,

dese listado favorecendo a participación das demais empresas do mesmo sector. 

Porque sabemos que hai sectores que non están representados por empresas, autónomos en

Coristanco, co cal, bueno, pois haberá que seguir os procedementos que hasta agora desde o

goberno se estaban a seguir. 

Co cal, o que pedimos, e para o que é esta moción é que poidamos debater e que poidamos

acordar, instar ó goberno municipal á creación dun rexistro municipal de pequenas e medianas

empresas e autónomos, co seu nomeamento e ordenando polas diferentes áreas ou sectores e

cos requisitos oportunos para que calquera que os cumpra poida formar parte do mesmo. 

Da mesma maneira, instar ó goberno municipal para que lle de a publicidade e que se creen as

vías  de  comunicación  oportunas  para  difundir  este  acordo,  posibilitando  que  toda  PEME ou

autónomo local que así o desexe poida formar parte deste rexistro sempre e cando cumpra os

requisitos pois de dito regulamento.

Unha vez elaborado o rexistro antes mencionado, se utilice o mesmo para a adxudicación de

contratos menores dentro, tal como dicía antes, das posibilidades que da a nova lei, a Lei do ano

2017 de contratación do sector público. 

E,  por  último,  que  se  proceda  tamén  á  publicación  dos  datos  legalmente  establecidos,  nos

espazos  dixitais  reverenciados  na  lei  de  contratos,  dos  contratos  menores  deste  concello,

indicando a duración, o importe de adxudicación incluído, e o IVE e a identidade do adxudicatario. 

O único que pretende o Partido Socialista é, non poñer trabas a ninguén nin restrinxir nada, senón

que, dende logo, o que pretendemos é que as empresas e as pequenas empresas e autónomos

poidan pensar nelas e que teña esa visibilidade e ese punto de igualdade de oportunidades en

canto á súa actividade en produción ou venta. Nada máis, moitas gracias.

Sr. Alcalde.- Moi ben. Bueno, non sei si…¿algunha observación legal ó respecto desta…?

(Intervención secretaria inaudible )

Sr. Alcalde .- Moi ben. 

Á  vista  da  observación,  eu  lin  con  interese  antes  desta  intervención  da  secretaria,  o  que

plantexaba o Partido Socialista nesta moción. 

Eu coincido amplamente co que se pretende. Preténdese fundamentalmente reactivar a economía

coa inversión dos recursos públicos dispoñibles prioritariamente ou preferentemente en empresas

do territorio. Nada que dicir, me parece absolutamente razoable. 

E ademais é algo que, en xeneral, procuramos facer. 

Crear un rexistro, abrir a posibilidade a que aquelas empresas do concello se anoten nun rexistro

e manifesten a súa vontade de que poidan ser invitados por área e negocio ou por orientación

profesional a que poidan participar dos contratos menores en tanto a lei non nos obrigue a facelos

en aberto.

Pois paréceme ben. Esa posibilidade de crear un regulamento ou metelo directamente nas bases

de execución que si é competencia do ámbito da corporación.

 Pois  paréceme máis  razoable.  E despois,  unha vez,  que se lle  de publicidade ós contratos

menores. Paréceme absolutamente razoable. 

Eu creo que, vista a observación de poder entrar en confrontación, pois ca propia lei de contratos,

no apartado do regulamento público pois, salvada esa apreciación, non tería ningún problema en

apoiar a moción e se realmente se mantén a moción nos términos nos que está, evidentemente,

non  vamos  a  votar  en  contra  pero  tampouco  vamos  a  votar  favorablemente  debido  a  esa

observación. 

Polo tanto, é un pouco o que tiña que dicir. 

Ten a palabra o portavoz de Terra Galega, Amancio.

Sr. Amancio Lavandeira (TEGA).- Moitas grazas. .

Eu creo que o  espírito  en si  é  que,  efectivamente,  todos aqueles  autónomos,  todas aquelas

empresas do concello pois que de algunha maneira non se vexan prexudicadas por eso de dar a

dedo ou por eso dos amiguismos. 

É certo que cando hai unha licitación pública si que teño que participar e, xa non se invita a unha

empresa a que participe nesa licitación pública. É pública e todo mundo ten acceso a elo, do

mundo mundial, de Galicia e da España e do resto da galaxia. 

Creo que aquí no fondo esta cuestión que está a plantexar é máis ca nada pois con aquelas

outras obras menores que o alcalde invita, contrata, vamos e os exemplos témolos, xa soamente

en mirar decretos, están cheos de contratos a dedo non? 

Ou sexa, os decretos de pago de, desde direccións de obra hasta os subministros de, non sei, de

ferreterías, hasta os subministros de todo. É dicir, son todo a dedo. E o máis grave aínda, o que

ten que estar licitado, resulta que temos providencias, bueno, que apareza no decreto incluso de

febreiro de 2018 que nin sequera vostede era o alcalde nin se lle sospeitaba.

Pero tamén as teño eu eh, o sea que poden incluso coller a documentación e ir ó rexistro máis pa

atrás e verá tamén moitas das miñas providencias que facía referencia ó inicio de proceso de

licitación de tal cousa. Non sei se é culpa de vostede, que realmente non ten autorización, porque

eu non a tiven, asumín a miña parte da culpa. 

Entón non tiven esa forza, esixir que se levase a cabo as licitacións a partir dun determinado

momento, dunha determinada época. Houbo outras que si fixemos, houbo licitacións que levamos

a cabo, mesmamente unha empresa de limpeza, tan necesaria agora, que falta por licitar. 

Entón aquí,  xa  non soamente  non lle  estamos dando un cauce legal  ás  licitacións  de obras

maiores, que non existen practicamente, daqueles servizos que está prestando o concello. 

Temos o caso, por exemplo, o máis clamoroso, ta na axuda do fogar, no SAF. Entón aí aparecen

facturas con reparo tras reparo, tras reparo…e bueno, as mesmas circunstancias de que xa hai

providencias de alcaldía de febreiro de 2018. 

Oia, mande facer xa o inicio do proceso de licitación das obras, Sr. Alcalde. Porque bueno, ou o

toman polo pito do sereno, ou resulta que daquela aquí  hai alguén que non quere mover as

fichas, non?

Entón, tendo en conta esa rede de clientelismo que ás veces nos interesa manter. Tendo en conta

esa rede, que sempre son os mesmos porque ademais, incluso a veces hasta nos axudaron a

conseguir votos nas campañas ou etcétera etcétera, non? 

Por eso lle diría que para nós, a moción do PSOE ten moitísimo sentido. 

Nós de feito, cando entramos, unha das primeiras cousas foi licitar obras, as obras públicas do

POS. 

Creo lembrar que por primeira vez participaron máis de trinta e pico empresas que viñeron a

ofertar esas, bueno que presentaron oferta polas obras correspondentes. Entón, a partir de aí,

repito, son dous temas eu creo que diferentes. Por un lado é crear no fondo pois unha base de

datos cos empresarios, autónomos que teñamos en Coristanco e cando o alcalde teña que dicir:

oe pois vamos a comprar uns de, oe pois mira ¿cantas ferreterías hai en Coristanco? Tantas, pois

mira estas cómpranselle aquí neste sitio,  nos seguintes a outro,  e nos seguintes a outro.  Se

houbera tres ferreterías,  que posiblemente incluso hai  dúas nada máis ou unha,  e haille que

comprar daquela a eses dous non?. 

Entón, eu creo que o que se pretende con esta moción é nin máis nin menos que lograr que

dalgunha maneira se poida ter acceso, por exemplo, ¿pois cantos pintores hai? Pois mira se hai

que pintar unha escola ou se hai que pintar unha parede pois que poidan acceder todos aqueles

autónomos que sexan pintores e que o alcalde tivese a capacidade de contratar directamente. 

Ou sexa, a típica invitación que se lle fai a esas tres ofertas que todo o mundo sabemos non? Pois

esas tres ofertas, entendo que o espírito desta moción é que sexan rotatorias, é dicir, que de

algunha maneira, se hai “x”pintores no concello,  se hai “x” fontaneiros no concello,  se hai “x”

carpinteiros no concello, pois mira, ¿queres participar? ¿queres que o dia de mañan se sae algo,

algunha chapucilla por aí, queres que che diga que tamén a podes vir facer aquí ás instalacións

do concello? Pois fantástico. 

Outra cousa diferente pois é que a empresa de si rexeite, diga “no, non quero porque non confío

pois no que sexa” Non confío na contratación ou non quero, ou prefiro ó mellor traballar bueno

pois á miña,  ó meu aire e non andar con outras cousas polo medio. 

Ben, cada un despois é libre de aceptar ou non aceptar. Agora, a idea de fondo, o espírito da

propia moción, creo que é moi válida. E eso tamén lle diría, para diante. Pero para diante tamén a

toda esa falta de licitación de servizos que temos no concello, é dicir, se legalmente estamos

falando mal desa base de datos, pois peor teríamos que falar de aquelas faltas de licitación e

servizos que ano tras ano está asumindo o concello, e que lle estamos pagando pois por enriba

deses 15.000 euros ou o límite que haxa de contrato menor. Moitísimas gracias.

Sr. Alcalde.- Está ben, Antonio tes a palabra

Sr. Antonio Pensado (ALVC).- Vamos a ver. En relación ó noso grupo nos parece moi, moi ben a

moción, e vouno explicar. Estase falando que queremos privilexios para Coristanco, no no, a Lei

de contratación todos  debemos saber no Ayuntamiento que é rigorosa e que se ten que cumprir,

pero aquí dáse a casualidade que en dous anos, ¿Que empresas traballaron para o Concello?

¿pódennos dicir aquí á corporación municipal, cantos invitaron vostedes? 

Porque, ou me enganan a min, é que a xente se acerca “é que Antonio non me invitaron para

ningún tipo de obras “ Non estou falando de cinco nin seis, porque a xente está preocupada. Sr.

Alcalde, falaban, facían referencia a ferreterías. Eu estiben revisando esta documentación que

vostede nos entrega e de cada cen euros, van para outros concellos. E en Coristanco tamén hai

ferreterías e hai autónomos que teñen os mesmos produtos que venden noutro concello.

Algunha cousa, claro que si, pero que de cen euros non queden nin vinte e tres no concello. 

Colla vostede toda esa documentación que firma, por certo, vai ter un problema co noso grupo á

hora de poder aprobar a liquidación. Eu xa lle advertín que onde haxa reparo dos funcionarios,

nós non vamos a votar en contra diso y vostede estou vendo que ten varios. 

Ten varios,  e  dicíanlle  que  ten  que sacar  a  concurso moitos  servizos  que están dando,  que

vostede está comprando a dedo, es más, eu estou preocupado porque a inversión, Coristanco

cada  vez  menos  poboación,  os  nosos  autónomos  mire  como  están.  Revise  vostede  a

contabilidade. Xa me dirá vostede a min que cartos quedan de cada cen euros no concello e

outros van para fóra. 

Eso, penso que é o espírito da lei. 

Por tanto, estamos de acordo co rexistro dos nosos autónomos e empresarios e que se citen, que

se convoquen. Privilexios non se lle poden dar ningún porque as leis están moi claras, pero polo

menos a nosa xente,  os nosos veciños e os nosos autónomos queren que esta corporación

propoña dalgunha maneira documentos que o obriguen ou que lle esteamos ensinando, alcalde,

que ten que facer. 

Porque en dous anos revise vostede, revise vostede a súa contabilidade. Un montón de reparos,

porque se había problemas para recadación sigue habendo problemas en servizos sociais, en

obras…aí están os técnicos, os máximos responsables que poñen un reparo. 

E cando un funcionario pon un reparo debemos cumprir, e aquí non se está facendo. Se toma a

decisión e logo despois no seu momento pediranos que vote para a liquidación. Nós este grupo xa

lle  dicimos desde hoxe que todo o  que veña con reparos non o  vamos apoiar,  de ningunha

maneira.

Vostede levanta o reparo, e bueno, se consigue os votos suficientes, nós respectaremos pero aí

non vamos a estar.

 Por tanto, nós estamos de acordo, José Manuel. Esto tíñase que haber feito fai tempo e o que

queremos  aquí,  alcalde,  é  colaborar  en  equipo  pero  queremos  que  a  nosa  xente,  os  nosos

autónomos, os nosos ferreteiros pois que poidan participar. Polo menos invitalos. Se despois, o

que  dicía  Terra  Galega,  non  queren  participar  porque  parece  que  hai  unha,  bueno,  están

descontentos, home aquí temos electricistas, pintores, empresas. 

Vostede sabe que non se está contando con eles, para nada, para nada. A min me gustaría que

un día puidéramos falar, aquí ante a corporación municipal, con datos, eu estounos recollendo e

penso que non pasa do 23%  o que queda en Coristanco. 

Todo  o  demais  vai  para  outros  concellos  e,  desde  logo,  se  vamos por  esta  mesma liña,  se

desaparece  o  centro  de  saúde de  Coristanco,  nós  os  veciños  que  vivimos  e  estamos  aquí

realmente vámolo a ter moi complicado se temos un Ayuntamiento que en vez de traballar para os

veciños e para as empresas que pagan os impostos. 

Hai que pensar cada vez que entre no concello, mire quen pagan os impostos. Vostede compra

produtos, que é legal, claro que é legal que vostede poida comprar produtos, claro que é legal,

pero eses señores non pagan os impostos en Coristanco. E xa bastantes desgustos tivemos que

as empresas de Coristanco sabe que están marchando. 

Pero desde logo, desde a corporación, eu vexo que apoio xurídico, moi pouco.

Eu invítoo a que reflexione, se sente dunha vez por todas e, desde logo, José Manuel noraboa e

nós vamos a votar afirmativamente nesta moción. Nada máis.

Sr. Alcalde.-  José Antonio, BNG.

Sr. J. Antonio Andrade (BNG).- Si, moitas gracias. 

Como apuntaba José Manuel, é bastante probable que a crise económica se prolongue máis no

tempo que a propia crise sanitaria. 

Eso vai a esixirnos, desde corporación, unha actitude de solidariedade. Tamén, sendo solidarios

hai que botar man daquilo de que a caridade empeza por un mesmo e, polo tanto, debemos de

empezar polos da casa. 

Polo tanto, eu podo compartir a inquietude que, sin dúbida algunha, fixo nacer a moción. E estou,

efectivamente preocupado polo feito de que con moito traballo que poida xerar o Concello de

Coristanco,  bueno  pois  non  sei  se  é  realizado  por  empresas  que  radiquen  aquí  no  término

municipal ou que teñan un centro de actividade próximo. 

En definitiva, que tributen aquí, polo tanto contribúan ó sostemento do propio concello. Si do que

se trata é de perseguir tres obxectivos que me pareceu entender. Que por un lado son: paliar o

problema que, un problema de tódolos concellos que se abusa da designación a dedo. 

Si  o  que  se  pretende  en  segundo  lugar  é  darlle  preferencia  a  contratar  ás  empresas  que,

efectivamente, radiquen aquí. 

E se o terceiro é que, ademais esa preferencia se outorgue con carácter retroactivo de modo que,

aínda dentro de todas as que digamos prestan os seus servizos en condicións competitivas e de

calidade, poidan ir rotando de xeito automático, bueno, pois, en principio, os tres obxectivos eu

compártoos. 

O Bloque Nacionalista compárteos, paréceme ben. 

Agora ben, escoitei con atención á secretaria e entendo tamén o conflito de encaixe legal que

pode ter algún dos aspectos. Ela apuntaba ben, bueno, que non podemos limitar a participación

de empresas de fóra porque a normativa, desde a autonómica pasando pola estatal e a europea,

van na dirección contraria. Esto é o mercado común e aquí pode vir un  (inaudible)  e instalarnos

un grifo no cuarto de baño. 

Paréceme aínda máis grave,  non a dificultade de encaixe xurídico,  senón a propia mecánica

operativa de como iría funcionar. E poño un exemplo: eu levo vinte anos inscrito nun turno rotativo

do colexio de avogados para participar como dirimente en procesos de partición, e o meu apelido

empeza pola letra “A” e en vinte anos chamáronme unha vez. Quero dicir, que non hai sistema

rotativo, que se non está debidamente mecanizado, funcione como tal.  E realmente ó final,  a

discreción que ten a alcaldía, que nos contratos nos que non ten necesidade de pasar pola mesa

de contratación, sigue sendo un marxe de discrecionalidade moi grande. 

Tena vostede e téñena tódolos alcaldes. ¿Vai a contribuír o que propón o Partido Socialista a

ponderar, a paliar ese problema? É probable. 

Teño dúbidas de que mecanismo se debe de seguir.  A secretaria  propón que se incorpore a

moción articulada doutra maneira, ás bases de execución dos orzamentos. Certo, terémonos que

seguir traballando, digo eu, consensuadamente neles e ó mellor é o momento de meternos aí. 

Eu anticipo que vou a votar favorablemente porque me parece que o que se pretende conseguir é

lícito, é lexítimo, dende un punto de vista de xustiza, de protección da pequena empresa local. E

polo tanto dificilmente podería votar en contra. 

Manteño, efectivamente algúns dos reparos e, obviamente deixo que o propio José Manuel decida

si mantén o texto, si prefire repensalo ou abordalo con calma visto  secretaría. Se o mantén vouno

a votar igual pero ó mellor é unha destas mocións que, aínda aprobándose pola xeneralidade dos

compoñentes da corporación, pois home poñelo logo na práctica, se non se artella ben, pois vai a

ser dificilmente aplicable e eso si que tamén me preocupa, claro.  Moitas gracias

Sr. Alcalde.-  José Manuel, tes a palabra

Sr. José Manuel Pérez.- Gracias Sr. Alcalde. 

Ben,  en  primeiro  lugar,  solo  darlle  as  gracias  á  secretaria  polos  comentarios  e  a  aportación

evidente que me fixo a través do correo. 

Está ben, evidentemente ven da parte legal, está ben. Pero deixa un punto aberto a algo que o

Partido  Socialista    a  mencionar  e  por  eso  presenta  esta  moción,  é  dicir,  invitarase

preferentemente ás empresas ou autónomos vale pero se non me da a gana porque non as

prefiro, é dicir, podería incorporar isto pero realmente o texto do Partido Socialista non vai en

contra da lei. 

É dicir, no punto tres claramente, volvo a recordar, di que unha vez elaborado o rexistro se utilice o

mesmo para a adxudicación de contratos menores dentro das posibilidades da nova lei. É dicir, se

a lei, evidentemente, se hai unha empresa de fóra que é máis competitiva, asi o di a lei, é dicir,

non temos nada que facer. Pero explicábao moi ben o compañeiro de Terra Galega falando de,

por que se lle compra sempre a este, non quero mencionar ningún sector non vaian a pensar mal

non? Pero por que se lle vai comprar ou se lle van adxudicar os servizos sempre a este cando hai

outros autónomos, dez autónomos que defenden o mesmo sector. 

A moción vai encamiñada niso, é dicir, podo entender que hai que facer un regulamento. Podo

entender que isto vai dar que facer. Pero, realmente, o que pedimos aquí, creo que todos incluso o

goberno evidentemente está de acordo en que debemos fomentar esa participación e axudar no

que poidamos ás empresas e autónomos de Coristanco pero en ningún momento vai en contra da

lexislación. 

Evidentemente, bueno, Sr. Alcalde, vostede creo que xa se postulou. O que vai marcar todas

estas dúbidas que teñamos é o regulamente. O que regule a creación da lista e a utilización

destas listas tendo, repito, sempre en conta a lei, que esa non a podemos obviar. 

Todos eses puntos do regulamento que marquen, tanto a creación da lista como a súa utilización

creo que é o punto clave. Eu non poño aquí como se debería facer. Tamén, se o necesitan, non

teño problema tampouco en dar a aportación dun orzamento ou dunha ordenanza. 

Comentábase, non sei realmente quen, de que lado veu: e que se hai solo dúas empresas dun

sector. Bueno, pois evidentemente, se asi o necesitan porque realmente a partir de “x” diñeiro,

pois hai que ter tres ofertas ou tres presupostos pois ben, pois terá que ser doutro concello, ¡Que

lle vamos a facer! E dentro desas tres, vostede, Sr. Alcalde pois elixe a que lle marca un pouco a

normativa. 

Respecto ós comentarios, volvo a dicir que agradezo os comentarios da secretaria, comentábame

que había, bueno intentando buscar, que había outros concellos. Faloume aí doutro concello que

encontrou en España. 

Ben, a raíz diso eu tamén valorei realmente se isto existe. Porque eu realmente non sabía se hai

este listado noutros concellos e evidentemente si que os hai. 

Hai  máis dun concello,  bastantes máis.  De feito,  creo que a primeiros de ano,  nun concello,

sacaron a súa ordenanza co contrato menor incorporando un listado de empresas locais para

fomentar o emprego e axudarlle, dentro das posibilidades unha corporación local ou un concello

coma o de Coristanco. 

En todo caso, se asi o desexan, non teño problema ningún en facer, aportar un regulamento que

ordene, que regule todo isto, pero vou a manter a proposta do Partido Socialista tal  como ta

porque non incumpre ningún punto da lei. 

Simplemente pois quere facer que teñan visibilidade autónomos e pequenas empresas e que

teñan ese ciclo rotatorio, por decilo dalgunha maneira e que se lle poida axudar na medida do

posible.  Nada máis.

Sr. Alcalde.- Bueno, moi ben. 

Despois de escoitar esta última intervención, José Manuel, eu creo que estando completamente

de acordo no que é o obxectivo que é que revirtan a maior parte dos recursos que se poida no

territorio do concello. 

Anoto  tamén  ese  xesto  que,  bueno,  pola  túa  parte  de  poder  facer  unha  proposta.  Eu,

persoalmente, teño interese en coñecer unha proposta que poida dalgún xeito darlle ese enfoque

que queres trasladarlle á hora de implementar esta moción. 

Polo tanto a min paréceme axeitado e traballarei tamén na mesma dirección e sería conveniente

que os grupos que quixeran pois fixeran unha proposta en aras de facilitar a implantación. 

Eu,  xa  digo,  non teño ningunha intención en contra  de crear  un,  de invitar  ás  empresas do

concello a que se anoten nun rexistro. Traballaremos na creación dun rexistro. Unha vez creado

ese rexistro, paréceme lexítimo que esas empresas coñezan todos aqueles contratos que se vaian

a licitar e que poidan participar e incluso darlle visibilidade ó resultado desa actuación. 

Que se coñeza onde son eses contratos e quen termina participando e quen termina levándoos.

Polo tanto, quedome con esta última consideración que fixeches de facer unha proposta y que hai

referencias por aí. 

Eu desde logo intentarei traballar e creo que é o camiño se queremos que finalmente isto se

implemente. Pois, do mesmo xeito que se fixo un traballo para a moción do premio ó contorno e

harmonía, que eu creo que se fixo un bo traballo, pois pódense facer tamén esas consideracións

para que sea máis facilmente implementable. 

Pola  miña  parte  xa  che  digo,  cando  eso  estea  e  teña  a  validez  xurídica,  e  o  que  estamos

escribindo, evidentemente se cinga á lei, implementarémolo. 

Ata ese momento, evidentemente, eu, neste caso, ante a opinión da secretaria,  nós vámonos

abster, co cal vai a saír a moción e traballaremos en que se poida implementar. 

Amancio, Terra Galega.

Sr.  Amancio  Lavandeira  (TEGA).-  Si,  vamos  a  ver,  pola  nosa  parte  non  hai  moita  máis

intervención, é dicir, que para nós é moi claro o dispoñer por un lado de unha base de datos,

dunha axenda, que o alcalde seguro que a ten. 

Unha  axenda  que  cando  a  abres,  oe  pois  electricistas  que  traballen  ou  que  temos  aquí  no

concello, vale pois xa está. O que pasa que ás veces a axenda do alcalde igual non está completa

de todo porque de tódolos electricistas e ó mellor soamente ten dous na súa axenda. 

Pero me parece estupendo en que se lle de abertura nesa axenda, que poida ampliar, mercar un

pouco máis grande e que poida poñer aí nese rexistro, ah pois hai tamén outro electricista en

Cuns, outro en Oca, outro non sei onde. Pois eu creo que é un tema relativamente sinxelo non?

Para nós témolo bastante claro porque por un lado están contratos maiores que van por unha vía

e por outro lado están os menores, e os menores invita o alcalde. E invita o alcalde a quen quere,

no fondo. E repito porque así é o que se está vendo nos diferentes decretos. 

Polo tanto non nos ten que sorprender. Entón, bueno, de algunha maneira vai ser unha moción,

como moitas máis que presenta a oposición que queda en papel mollado. Para elo haberá que

artimar de algunha maneira que mecanismos levamos a cabo para que non quede outra vez en

papel mollado. Lle estamos aportando moitas ideas Sr. Alcalde, moitísimas eh.

 Eu polo que vexo, efectivamente, vostede está sendo bastante hábil porque vai collendo ideas de

un, de outro, desta moción, da outra… pero bueno, igual nos quedamos soamente en bonitas

palabras, en boas palabras. Poñerlle patas, a que me gustaría saber a día de hoxe de cantas

mocións que trouxemos aquí se aprobaron e a cantas delas se lle puxeron patas. Nada máis.  

Sr. Alcalde.- Moi ben. Antonio, tes a palabra

Sr. Antonio Pensado (ALVC).- Ratificarnos no que acabamos de facer na primeira intervención.

Eu creo que isto nós vamos a votar e aquí do que se trata é de cumprir coa legalidade, ninguén di

o contrario. 

Pero, desde logo, queremos que os nosos autónomos, as nosas empresas estean aí. E logo os

funcionarios lle aplicarán toda a lexislación e serán eles os que fagan a acotación . 

E eu digo máis, vou un pouco máis, porque é verdade o que acaba de dicir Terra Galega, Sr.

Alcalde, hai moitos acordos aquí que se aproban por maioría pero quedan dalgunha maneira aí

nos caixóns. E eu digo que debemos constituír  unha comisión con tódolos grupos e facer un

seguimento de que esas mocións, expedientes mocións se leve a cabo en ben de  Coristanco.

Nada máis.

Sr. Alcalde.- Moi ben. José Antonio, BNG

Sr. José Antonio Andrade (BNG).- Non vou engadir nada máis. Moitas gracias

Sr. Alcalde.- Procedemos, polo tanto, á votación da moción presentada polo Partido Socialista.

Non habendo máis intervencións procédese á votación da proposta contida na moción presentada

polo grupo político PSOE no tocante á creación dunha listaxe de Pemes e Autónomos do Concello

de Coristanco co seguinte resultado:

A favor: TEGA (3), ALVC (2), PSOE (1), BNG (1)

En contra: non hai.

Abstencións: PP (5).

Consecuencia do anterior queda aprobado favorablemente a creación dunha listaxe de PEMES e

a autónomos do Concello de Coristanco.

4.- ROGOS E PREGUNTAS. 

Sr. Amancio Lavandeira.- Correcto, ¿escoitáseme agora verdade?  Ben, si. 

A primeira pregunta que tiñamos aquí para formular e, acabamos de falar do tema, é unha pregunta

que se fala, o que plantexamos é ¿Que pasa coas licitacións que aínda, vemos que non se iniciou

ningunha? Vostede, Sr. Alcalde, ningunha licitación. 

Leva dous anos na alcaldía, a pesar de ter,  como dicíamos antes, providencias da alcaldía, como

mínimo desde o 27 de febreiro de 2018, que son as que aparece aquí que cita Abraham. Amancio

Lavandeira  como  alcalde  presentou  tamén  moitas.  E  temos  casos  palpables  non?,  subministros,

limpeza de escolas e edificios públicos, xestión do servizo de auga, ollo co tema do servizo de auga,

como se está levando a cabo, como se está a xestionar. 

Casos como o servizo de axuda no fogar. 

Entón, fai máis dun anos vostede dicía que iniciara ese tipo de licitacións, e queríamos saber ¿en que

estado se atopan agora mesmo esas licitacións? E se é que iniciou algunha delas

Segunda pregunta. Vemos que sorprendentemente nos decretos acaba de pagar, creo lembrar, máis

de tres mil euros nos servizos de elaboración de nóminas. A nosa pregunta é: ¿Por que non se presta

desde o concello ou por que non se acude ós programas que ten a Deputación para a elaboración das

nóminas? E asi nos estamos aforrando cada x tempo, non sei se é cada mes, eses tres mil euros para

elaboración de nóminas. 

A terceira pregunta. ¿Como está  a xestión dos subministros eléctricos? ¿Por que  se seguen pagando

as facturas con reparo? 

Unha das cousas que se aprobou aquí era precisamente a cesión a Fegamp, ou sumarnos ó acordo

que tiña Fegamp sobre o tema de subministro eléctrico. 

Polo tanto, a día de hoxe, non entendemos como seguen aparecendo reparos acerca dese pago de

facturas de subministro eléctrico.

Outra pregunta, é a quinta pregunta…perdón é a cuarta pregunta que é sobre o tema da licitación,

volvemos outra vez ó tema este de licitacións dos contratos de dirección de obras do concello. 

E queríamos saber como se levan a cabo este tipo de contratos porque agora de repente, aparecen

direccións de obra de xente, que antes tamén estivo traballando no concello e agora, bueno, non

sabemos moi ben se é que agora foi  licitado ese servizo coas correspondentes invitacións, como

mínimo a tres empresas, e que, de algunha maneira, o que está agora facendo a dirección de obra foi

o que saliu adxudicado. Entón era para preguntar. 

Pois mire, para eso tamén lle vai a servir esa base de datos que propoñía o Partido Socialista.

Quinta pregunta: ¿que pasa, vemos que nos decretos, de repente, bueno, se quita ou non se sigue

para diante coa obra de acondicionamento da praza pública de Santa Baia de Castro.

 Aí hai un diñeiro bastante importante porque no seu momento asi se determinou para facer a praza

pública de Santa Baia de Castro. E despois enriba desa praza pública iba ir o local social. Entón,

bueno pois queríamos saber, que é o que vai pasar, si os veciños de Castro van a quedar sin esa

praza e van a quedar sin ese local social non?

E despois temos un rogo. 

O  rogo  fai  referencia  a  que  hai  vehículos  que,  sistematicamente  están  aparcados  enriba  das

beirarrúas. Estamos falando do centro de Coristanco, estamos falando da travesía de Coristanco. 

Pois mire, eses vehículos que se aparcan encima das beirarrúas, pois non soamente lle causan dano a

esas beirarrúas, senón que, o máis importante, dificulta o paso de persoas, e sobre todo persoas que

poden ir en cadeira de rodas. 

Entón,  vamos  a  ver,  eu  non  sei  como  se  iniciou  estes  procesos  de  sancións  para,  que  están

executando a policía local. Non sei se compensa, máis ca empezar a aplicar, igual xa se fixo non?

 Máis que empezar a aplicar xa sancións, me parecen ben que se teñan que aplicar, por suposto, pero

tamén hai  unha ferramenta previa,  que son eses apercibimentos.  É dicir,  ó  mellor  hai  unha labor

importante, que si ese empresario está sempre co seu camión encima das beirarrúas. 

Ademais está mañá, tarde e…á noite recólleo, me parece. 

Pois se está sistematicamente encima da beirarrúa, se ven un tractor potente, deste fortes, que para

aparcar teñen que se subir ás beirarrúas. 

As beirarrúas de Coristanco xa vemos que a anchura que teñen pois posiblemente xa non cumpran a

normativa de accesibilidade non? Polo tanto si non, si alguén por encima aínda vai e aparca ese tipo

de vehículos, nós o que pedimos é que, ó mellor, a propia policía local, simplemente é cuestión de que

lle aperciban, lle informen do dano que, ó mellor sin sabelo pois ta a causar pois ós veciños, tanto ás

persoas, como tamén  no dano material que está a causar na propia beirarrúa polo pesado que son os

vehículos, porque algúns son ademais de gran tonelaxe. 

E nada máis. Moitas gracias

Sr. Alcalde.-  Antonio, tes a palabra

Sr. Antonio Pensado (ALVC).- Vale. Gracias Sr. Alcalde. 

Vamos a ver, hoxe é o último pleno que vamos a presentar en viva voz preguntas, vámolo a facer

por escrito porque queremos que se nos conteste. 

Sabe que o noso grupo ten moitas preguntas mal contestadas. Incluso algunha que contestou non

están de acordo co plan xeral. Pero voulle facer unha serie delas. 

Primeira: Sr. Alcalde de Coristanco que é o noso alcalde ¿Por que tantos reparos dos funcionarios

do concello de Coristanco?¿que pasa?

Segunda:  temos  sin  recibir  as  actas  das  xuntanzas  de  goberno  desde  que  vostede  tomou

posesión. Nós vamos a presentar un escrito reclamando estas actas porque é de onde realmente

se goberna e se fan este tipo de cousas que estamos a falar aquí. 

¿Por que non se respectan a dirección das obras o mesmo proxectista? Eu por asesoramento

dalgúns funcionarios, o mesmo técnico municipal facía, controlaba e levaba a dirección das obras

para aforrar  diñeiro.  Porque mire,  resulta  que aquí  estámoslle  pagando a  unha empresa con

concurso, ben, moi ben, redacción de proxectos. E agora temos que vostede vai a contratar outro

técnico para levar a dirección das obras. 

Eu creo que é moito máis sinxelo e, desde logo, o proxectista que fai os proxectos vaillo complicar

máis á empresa que se escape dese cumprimento das obras. 

E eso, eu aquí respecto moito as palabras de José Antonio Andrade, que dicía que as obras hai

que facelas e ben executadas. De verdade, eu aí estou totalmente de acordo con el. 

E  hoxe,  por  último pregúntolle  e,  repito,  vamos a  presentar  todo por  escrito  para  que estea

obrigado a contestalas. 

¿cales  son  as  xestións  que  vostede  leva  feito  con  outras  administracións,  cito  provinciais  e

autonómicas,  das obras da Rabadeira, Abelenda, Oca,  Xaviña e Erbecedo do POS do 2021?

Vostede  está  pedindo  eses  informes  que  ten  vostede  a  obrigación  de  sumala  os  proxectos,

queríamos que nos conteste cales son, de forma máis ampla que sea posible para evitar seguir

preguntándose este tema porque estamos xa entrando neste mes, en poucas semanas vamos

empezar e resulta que non temos nada. 

Soamente temos algunha constancia. Eu o dia de hoxe, sinceramente, vexo que algunhas corren

perigo porque a súa xestión pero,repito, igual non teño a información correcta. Pídolle que tome

isto en serio porque desde logo isto si que vamos a estar moi vixilantes porque son obras moi moi

importante e non quero ser mal pensado, pero non sei se estaremos poñendo trabas como foron

aprobadas pola oposición, que algunhas que non se leven a cabo. 

Por tanto, tome nota, xa nos informará.

Cando vostede crea conveniente. Pola nosa parte vai haber un seguimento total porque estamos

moi moi preocupados. Nada máis.

Sr. Alcalde.-  moi ben. José Antonio, BNG.

Sr. José Antonio Andrade.- Si, gracias alcalde. 

Dúas preguntas vou a formular.

A primeira é: hai uns días fíxonos chegar un borrador de orzamentos para o presente exercicio. En

relación  con  eles,  pregúntolle:  ¿antes  de  levalos  a  pleno  para  o  seu  debate  e  votación  ten

intención de manter algunha ou algunhas reunións previas, xa sexa presencialmente ou a través

de videoconferencia, cos portavoces da oposición?¿ ou debemos entender que os reparos ou as

obxeccións que ao proxecto de orzamentos encontremos temos que facérllelas chegar tamén por

escrito?

A segunda pregunta garda relación coa moción que no pleno do mes pasado, me parece que foi,

presentou o Partido Socialista e se aprobou e que contemplaba no seu punto dous a creación

dunha comisión permanente para o seguimento e control do cumprimento dos acordos plenarios

adoptados, aprobados. Pregúntolle ¿Que hai xestionado ou levado ao papel, providencias, algún

tipo de informes, etcétera para a creación desa comisión permanente? Moitas gracias.

Sr. Alcalde.-  José Manuel, Partido Socialista

Sr. José Manuel Pérez.- Gracias, Sr. Alcalde. 

Seguindo co último tema que acaba de presentar José Antonio, o Partido Socialista pregúntalle

¿quen forma parte desa comisión permanente? 

Ben, tiña aquí unha pregunta respecto de todos estes reparos, por non prolongarme, porque xa

sacou o tema Amancio. Entón, xa que lle vai responder ó voceiro de TEGA, pois espero tamén

pola resposta.

Por último, perdón, seguinte pregunta ¿Que directriz está seguindo o concello para a reubicación

de contedores de residuos en distintos lugares de Coristanco? E ¿ que distancia como máximo se

teñen que reubicar ou colocarse das casas?

Seguinte  pregunta:  recentemente  a  escola  de  Xaviña  sufriu  un,  gran  por  certo,  un  gran

adecentamento, onde os pais e as nais fixeron un gran esforzo para que os seus nenos tiveran

unha escola unitaria en condicións. 

Entón, desde o Partido Socialista preguntámoslle ¿Que tipo de contrato se acordou cos pais e as

nais para facer estes traballos nunha instalación pública?¿terán o mesmo contrato os pais e as

nais dos nenos da Rabadeira? E con respecto a este tema ¿ que responsabilidade ten o concello

no caso dun accidente, Sr. Alcalde?

Ben,  en  canto  á  seguinte  pregunta,  xa  é  recorrente  porque  xa  foi  presentado  polo  Partido

Socialista en varias ocasións, de feito como rogos, e neste caso queríalle preguntar ¿cando vai

instalar a cuberta na escola unitaria de Oca? Que vostede lle prometeu ós pais e nais,  si  si,

podémonos asombrar pero, que vostede lle prometeu ós pais e nais, pois non hai tanto. Non hai

tanto tempo. 

E por último, fixéralle unha pregunta referente, xa hai unhas cantas sesións plenarias referentes á

xornada única no colexio de Bormoio-Agualada. Entón, quixera escoitar da súa voz, Sr. Alcalde,

¿a  que  acordos,  ou  que  decisións  pensa  tomar  despois  de  xuntarse,  pois  por  exemplo  ca

conselleira Ethel Vázquez? Nada máis. Moitas gracias

Sr. Alcalde.- Moi ben. 

Contestamos preguntas feitas no pleno anterior. 

Por parte de Terra Galega, preguntaba en relación ás bases de cotización dunha traballadora, que

están retenidas, sin actualizar.  Teño que dicir que non teño constancia ningunha de que haxa

ningunha traballadora nesa situación e, despois de investigar, de preguntar un pouco, a conclusión

á que chego é que, as bases de cotización están fixadas pola Seguridad Social en función da

categoría e da situación persoal de cada traballador. 

Tanto a categoría como a situación persoal é a que determina as bases de cada traballador. O

Ayuntamiento non ten potestade, é  a Seguridad Social quen confecciona os TCs. 

O Ayuntamiento o único que fai é ingresalos. O que si é potestade do Ayuntamiento, neste caso

do goberno é pagarlle ós traballadores as cantidades adeudadas. 

Bueno, creo que todos recordamos que o do ano 2012 cobrárono o ano pasado non? En todo

caso, xa lle digo, todo eso non houbo ningún cambio nin no status nin na categoría de ningún

traballador desde que eu estou  nesta corporación e, polo tanto, todo o que nos ven da Seguridad

Social é o que se ingresa.

Con respecto ós ingresos de órganos colexiados, dietas, que estaban pendentes. 

Bueno,  había un traballo importante sin facer, desde o ano 2018. En canto se tivo rematado ese

traballo procedeuse coa regularización das cantidades que se adeudaban ós distintos membros.

Creo que está eso resolto hasta decembro do 2020. 

O obxectivo é, periodicamente, ir ingresando as cantidades correspondentes a estas asistencias.

Preguntábase por parte de ALVC por un expediente disciplinario. 

Eu creo que,  con respecto a este tema, non se debe de confundir  porque se mesturaron aí

distintas consideracións de si a persoa estaba na órbita ou no entorno de servizos sociais. Eu creo

que hai que discriminar moi ben os dereitos que temos a ser perceptores de servizos sociais, tanto

axudas como os propios alimentos. 

Non teñen nada que ver coas obrigacións que temos cando estas persoas forman parte de, son

traballadores municipais non? 

Polo  tanto,  aquí  o  que  se  fixo  foi  aplicar,  despois  de,  como  último  recurso,  fíxose  unha

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co 
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público) Páxina ao de ar

C
V
D
:
 
q
d
J
O
e
y
4
9
8
A
r
f
U
I
n
l
5
B
y
5

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
E
l
e
n
a
 
G
o
n
z
á
l
e
z
 
L
ó
p
e
z
 
 
(
F
E
C
H
A
:
 
1
4
/
1
2
/
2
0
2
2
 
0
9
:
3
8
:
0
0
)
 
,
 
 
J
u
a
n
 
C
a
r
l
o
s
 
G
a
r
c
í
a
 
P
o
s
e
 
 
(
F
E
C
H
A
:
 
1
4
/
1
2
/
2
0
2
2
 
1
1
:
1
3
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



Avda. Finisterre, 112 - SAN ROQUE – TRABA
15147 - CORISTANCO - A Coruña

Tlf. 981 73 30 01  -   Fax: 981 73 33 97 -  correo@coristanco.gal
 www.coristanco.gal

R. E. L. nº 01150294

2021/G010/000004

interpretación da lei, como non pode ser de outra maneira. Polo tanto, aínda que falamos de xente

que pode estar baixo o amparo e paraugas de servizos sociais, cando son traballadores teñen

unhas obrigas e como consecuencia desas obrigas pois  teñen que comportarse e se non se

comportan pois hai unha obrigación que é a de aplicar a lexislación vixente. 

Non pode ser doutra maneira.

Preguntábase tamén polo formigón da casa da cultura. Aí había, bueno para poñer fin ó mal uso

dos  contedores  que  están  ali  no  entorno  do  edificio  de  servizos  múltiples  por  parte  dalgúns

usuarios, bueno algunha empresa que terminaba depositando ali residuos inadecuados pois, que

tiña que xestionar el directamente. 

Pois o que se fixo foi poñer uns portais sobre unha base de formigón, unha base e uns pilares de

formigón. Polo tanto o formigón aparece referenciado na casa da cultura, refírese á instalación

deses portais que se puxeron con ese objetivo.

En relación a unha factura de 4.840 euros, hai que dicir que esa factura corresponde ós gastos de

iluminación do Nadal, ó alugamento da carroza e ó propio percorrido que fixeron os reis magos

polo concello. 

Eu creo que todos eses conceptos, 4.840 euros penso que é unha cantidade máis ca razoable

simplemente vendo o que inverteu Vimianzo polo mesmo concepto, que foron 49000. 49000 euros

fronte a 4800, a factura non me parece excesiva.

Preguntaba o Bloque Nacionalista Galego en relación á electricidade do parque infantil. 

A verdade é que preguntamos a distintos expertos que teñen coñecemento en relación a este tipo

de, que nos puideron asesorar. 

E a conclusión é, de entrada, reconectar as tomas de terra, que foi o que se fixo, pero todos

coinciden en que non hai unha solución fácil e que a solución proposta lóxica pois é o reemplazo

deses xogos porque os materiais cos que están feitos, ou bueno, na situación na que se atopan os

materiais cos que están confeccionados pois van a  xerar electricidade estática e, polo tanto, a

xente que sea sensible pois vai a percibilo non? Por tanto, aínda que se fixo esa labor de conexión

outra vez, tomas de terra, pois parece ser que non vai a mudar esta situación hasta que se

reemplace algún dos equipos que polo menos teñen máis rozamento.

Con respecto, falaba tamén dunha situación dunhas arquetas na Agualada e bueno, polo que eu

sei eso está, xa leva bastante tempo resolto ou solventado.

O Partido Socialista preguntaba en relación ó parque eólico Cerqueiral. 

Eu  participei  en  como  mínimo  tres  reunións  cas  dúas  asociacións  que  estas  mantiveron  ca

empresa promotora. Acompañeinos cando mo solicitaron. Presentaron un escrito no concello que

eu lin con calma e que ten un extenso fundamento técnico e xurídico. Que foi contestado con

amaño ó que as competencias municipais establecen. 

Desde logo, o que eu percibín, dentro da miña limitación pa saber os términos estritos de se se

pode implantar e en que condicións, un parque eólico, pois o que había é moitísimo fundamente.

E ademais, eu puiden constatar nas distintas reunións que tivemos cas asociacións que a xente

que aí estaba  pois manexaba bastante ben os conceptos. 

Coñecían  bastante  ben  por  onde  podía,  dalgún  xeito,  facer  valer  os  seus  dereitos  fronte  á

empresa. E así o esgrimiron diante de min. 

Polo tanto, eu creo que, o concello o que fixo foi, ante un escrito cargado de argumento técnico e

xurídico, posicionarse a través dese informe que se fixo. 

Eu estarei, no tema eólico ou en calquera outro tema, onde se me requira, eso si, defendendo as

normas, que as normas vixentes sexan cumpridas por parte de tódalas partes. Non é nin dun lado

nin do outro. Todo mundo sabe que en esto hai que aplicar o que a lei establece.

Preguntaba o Partido Socialista tamén por a situación de internet e o despregue da fibra e da

banda larga no concello de Coristanco. 

Eu  mantiven  reunións  con  AMTEGA e,  de  feito  teño  a  secuencia  e  cronoloxía  do  plan  de

despregamento e extensión da banda larga, tanto por parte da Administración Xeral do Estado

como por parte da propia Comunidade Autónoma de Galicia. 

A conclusión de todo isto é que no transcurso do 2021 pois vai a quedar, non na súa totalidade,

pero na súa inmensa maioría vai quedar despregada esta tecnoloxía no concello de Coristanco.

E despois, tamén preguntaba recuperar a modalidade presencial dos plenos. 

A verdade é que confiábamos ou confiamos, eu confío aínda que probablemente no pleno do mes

de maio, no pleno ordinario do mes de maio, se poida celebrar, salvo que esta situación pois da

pandemia  nos  condicione  enormemente  pois  recuperar  a  presencialidade  dos  plenos,  ir

recuperando a normalidade. 

Non hai máis que ver, o goberno decide non prorrogar o estado de alarma. 

Temos que nos ir acostumando a esta nova normalidade, que non é normalidade pero o Concello

na medida en que os datos non indiquen o contrario, pois recuperaremos a presencialidade dos

plenos, se é posible, no ordinario do mes que ven. 

Polo tanto, xa lle digo, un pouco a expensas de evolución da situación sanitaria, pero a idea é esa.

Esto é todo. Nada máis, moitas gracias. Boa noite

E non sendo máis os asuntos a tratar, levántase a sesión cando son as 22.10 horas  do día de

referencia, do que como Secretaria dou fé ,certifico, asinando electrónicamente e dando o visto bo

o Alcalde, Juan Carlos García Pose.

